
FENOMENOLOXIA TOPONIMICA DE GALICIA

Elixio Rivas Quintas

Presupostos

O labor de investigacién levado a ramo nestes anos, ¢ grande, pero queda ainda
moito por facer. Se en algo somos millonarios é neste eido, e anos levard recoller toda
a toponimia menor, para o caso de tanta aquela coma a maior. Perigo corremos agora
de perder este legado dos nosos devanceiros. Os depositarios do haber desaparecen
por anos, e moi logo non ficardn informantes. Corre presa salvalo.

A hora de se pofier a investigar sobre toponimia, cémpre ter en conta que se
trata de lingua, ainda que mdis ou menos estereotipada, que pode estar dentro do
sistema de fala ou xa féra del, 4s veces por moi longo tempo. Como verba ten signi-
ficante e significado; unidade significativa tépica que tratamos de descodificar. O
estar localizada en varias partes ailladas entre si, sen gufa e amparo da fala viva, 4 vér-
tola dos falantes, puido resultar en cambios que os tornan irrecofiecibles. Como quei-
ra que iso sexa, compre levar a unha fonética e semdntica.

Cémpre en primeiro lugar contar coa materia prima fielmente recollida; de non
ser asi 0 noso traballo serd inutil; estariamos analizando unha entelequia. Esencial ¢
unha enquisa fiel, laboriosa; o obxecto ha de ser seguro. A recolleita dea topénimos
¢ enquisa delicada. O recolector ha de certar coa persoa idénea, sempre con moitos
anos de vivencia local, pero tamén ha de saber preguntar. Preguntar de xeito que non
condicione a resposta, deixando que fale sen darlle pautas ou disxuntivas que o traian
6 que nds pensamos. Se podemos xuntar dous ou tres maiores, que non tefian anda-
do por féra, e deixalos que fafien, mellor. Se nin sequera se dan de conta de apare-
llo gravador, mellor; falardn sen esa prevencién. E dende logo constatar tédolos
matices. Hai pouco que nos estrafiabamos de que en certa contorna aparecese o
topénimo ‘Cardenal’. Resultbu ser o lugar habitado chamado Cardenao / Casdenao,
mal constatado.

A hora de descubri-la sta orixe, cémpre non nos confiar en falsas trasparencias;
unha das tendencias da etioloxfa popular ¢ asimilar topénimos 6 que se cofiece. Hai

que valerse da comparanza con outros topénimos que semellen afins. Non se pode
esquecer que esta ¢ unha ciencia experimental e probabilista, en que un se vai acer-
cando por aproximacién, deixando a mitdo suspensa a interrogante. En axuda nosa
vird a documentacién, necesaria, mais tamén aqui con precaucién xa que os escribas
ds veces latinizan e tampouco estdn libres de etioloxia. Cando o topénimo non lles
resulta intelixible, célleno polos pelos ou asimilano 6 que cofiecen.

Labor dificil, pesado na exposicién, imos facer un recorrido pola toponimia de
Galicia, maior pero tamén menor, que tanto monta. Hai topénimos mal recollidos,
outros manipulados, que cémpre sen demora sinalar, non sexa que se diga teren xa
carta de natureza. Se os manipulados a mediados do século XIX, ou antes xa, non a
tefien, menos os de antronte. Iremos sinalando os fenémenos que neles se dan e os
que se lle impuxeron, ainda que a laboura non sexa moi grata. Hai ben que depurar.

1. A palabra

O topdénimo ha de reflectirse como aparece na realidade actual, indicativa das
tendencias da lingua en cada contorna. Para mellor preserva-la sta identidade, as for-
mas compostas, sempre que posible sexa, debian escribirse xebrados os compofien-
tes. Hoxe vemos Meixdn Frio e Meixonfrio, Ponte Nova e Pontenova, Rio Mao e
Riomao, Riia Nova e Ruanova, Souto Longo e Soutolongo, Souto Manco e Soutomanco,
Pego Negro e Pegonegro, Fondo de Vila e Fondodevila...El{ Detrds, Ef por Riba... O que
pode resultar algo dificil na toponimia maior, xa realizada, non causa entrequeden-
cia na menor.

Son topénimos antroponimicos, estereotipados hai moito, en Lugo: Dombrollo
en Friol, Dompifior no Incio, Donalbin no Corgo, Doncide en Pol, Donsién en
Begonte, Santiorxo en Sover, coma 3 Santadrao, 3 Santadriao, e Santoifio, Seoane /
Soane / Seivane. Na Corufa: Santardao en Vedra, Sandrego (menos Sandrejo, nunca
Sandrexo) por San-Dego, en Zas e Vimianzo, Santarandel en Boimorto, Domirdn en
Xuvia, Samede de Somede nas Pontes, Percordeiro e Paipaz en Pontedeume,
Miguelares en San Sadurnifio, Peroxil en Visantofia, pero San Bollo en Mifio, San
Claudio en Ortigueira.En Ourense: 6 sur S.Milldn de Samillao, Peimogo en Punxin,
Paicordeiro en Allariz, Cachoane e Cachoares no Pereiro, Sanbréixome en Graices,
S.Xodn de Seoane en Monterramo, Sanomede en V.de Conso...En Pontevedra:
Sanxenxo en S.Xes de Madrifidn, San Amedio /Momedio en Cuntis, Sanomedio en
Tomifio e Beluso, Santomé de Pifeiro, Santadrdn / Santraddn en Marin...

E Saamed, Somede, Santiso, Santaia, Santalla...

Explicase ben que haxa Galegos, Galega, Gallegos, etc., féra de Galicia; non estd
claro, o porqué de Gualegos no Porrifio, Lalin e Agolada, Po.; Carballedo, Pol e Rio
Torto, Lu.; Vedra, Co., etc.

Son topénimos xa antigos: Obra, Celanova, Our., Obra de Paio en Lubre, Co,
coma Obradoiro.

O mesmo: O Bosque en Cortifidn, Monteagudo e Serantes, Co. Varios Sa/to na
Corufia, coma Salto do Gato en Q.de Leirado, Our., s veces 4 par de Souzo, do que

parece forma arcaica. Coma O Fonte en Manzalbos, Fonte Antigo en Fondo de Vila
e Bovadela, Our, fronte 4 xeneralidade que é A Fonte, no Carballifio Fonte Antiga.
A duabida, xa dende o latin, vese tamén en mdis de dez Valboa que hai en Galicia,
fronte a dous ou tres Valbdn. Tamén en Ledn.

A Conga en Santiago e Posmarcos, Co., e en Ribadavia, Our., vén de Candnica,
pero Conxo en Santiago supén (E:M.) Canogio. Bens, A Corufia, é Mens, Malpica,
corresponde a Meis, Pontevedra.

As variantes deben conservarse en cada sitio: O Terrdn, O Tarrdn, Ierroeira,
Tarroeira, Torroeira, lerroal, Torroal, larreirigo, O Terreiro, O Turreiro... A Grixa,
Grixoa, Grixario, Lixoa, Lixario, Eirixe, A Irixe, Irixa, Irixoa, etc.

De dims. en -o0la, -olo, saen falsos aumentativos: Mosteirén en Sada, Co. e Lofia-
Velle, Our., Mosteirds no Bierzo; Pazé en Allariz, e Rio Avidn, Our., Salgueirén
(Salgueird en 1727) en Cangas, e Rio Dezdn (Deciolo, *Dezd), Po., coma Figueird na
Illa de Ons, Pereird en Vigo, Campad, Po., e Rio Neibd; Marin; Eird, Feixoo / Feixd,
Celeird, coma Seird / Seirdn, Our.; Portizd en Sover, Ferreirds no Courel...Lu.
Fr.M.Sarmiento (Viaje 1754-5) cita Riazdn, vg. Riazd.

Galicia / Galiza: dmbalas ddas formas son propias; a segunda, minoritaria 6
longo da historia. A primeira, tradicional e de uso ininterrompido, a mdis usada e
orixinaria (de Gallaecia), escollida por tal coma a forma oficial. Non ¢ casteld, onde
terfa dado *Gallicia, coma gallego.

Ourense / Orense, 4mbalas ddas son formas propias; a primeira, do adx. aurien-
se | auria, do lat. aurum ouro’, de moito mdis uso. A segunda, de oriense, adx. de
Oria (hoxe Oira 4 dereita do Mifio). un hidrénimo antiquisimo.

Podemos sospeitar dunha base hidronimica imitativa *S-R ¢ sabermos de polo
menos dez correntes de auga que levan o nome de Sar;Sarela;de rio Ser afluente do
Navia, que nace nos Ancares; de Sor rio que xebra as provincias da Corufia e Lugo,
que nace con dous regueiros en Ambosores, Orol, Lu., que case 6 final pasa por
Grafias de Sor, Mafidn, acibindo pola esquerda o afluente Ambosores. Outro Rio Sor,
esquecido, que nace a sopé de Cabeza de Meda, Our., pasa 4 beira dos Pensos do Sor
e de Pardeconde (Parata Soris / Zoris na 1.M.), acibe pola dereita o regueiro que baixa
por Zorelle (*Soriculo) e por Maceda vai 6 Arnoia en Bafios de Molgas.

Hai outro tema que sospeitamos hidronimico por reiteracién: *U-M. Son mdis
de dez rios Mao, os que atopamos no Noroeste, mormente en Galicia e norte de
Portugal. Nas escrituras pode verse Umao, Humano, Omao, Mao..., Malo por etimo-
loxia popular, o que espertou a aparicién dos correspondentes ‘7/os bos’, de etioloxia
popular 6 descodificar aquel coma ‘malos’ Incluso se d4 o caso en Monterramo de
ser Rio Mao o que nace no alto de San Mamede, lado nordeste, ¢ Mao tamén o
pequeno afluente pola esquerda na vila mesmo; Mao Grande e Mao Pequeno. O Rio
Lagares ou Navia, Vigo, ten nos seus comezos Riomao.

Na Corufa, (M° Camanzo, 1115) Se Me de rio Malo, Si Salvatoris de rio Malo.
6 N de Portugal, en Cabeceiras de Basto, 1131 (Docs.Med.Port.s.a.) Rinulum
Malum, Aquam Malam, etc. Aqui hai que achegar os rios Ume, Uma, Umia, Eume,
Homem, etc. Por outra banda: Rioboo, Riobd, Ribén, Ribé. Os nativos, Vilar de

Barrio, Our,, din: «A xente di Ribd, pero en casteldn é Rioboo». Caso parello 6 de
Lama Ma, B.Molgas, Our., onde 4 beira xurdiu Lama Boa.

Podemos traer tamén aqui a base *I-N, cando vemos: Rio Tanha (I.M. Tana) e
Rio Tedo (1.M. Tanedo) afluente pola dereita do Douro, Portugal. O Rio Tea (I.M.
Tena), Po., Rio Tenorio en Pontevedra, onde tamén hai Tanoira e Teoira 4 beira de Rio
Mifatos, Marin.En Asturias Rio Tena e Val de Tena; no Val do Medo, Our., Rio
Tioira e afluente A Teirod (*Tenoria, lenariola).Rio Tera que nace en Pena Trevinca,
Zam. (.M. Teria, leira, de *Tenaria) que rega a gran Veiga de Tera, e nos trae 4
memoria Teiraboa en Arzda, Corufia, 4 beira de corrente, e RfoMero (cf.Mera,
Trambasmeras, Miera, Mieres, Trasmiera) na Corufia que nace no lugar de 77eira en
Masia e bafia 77eira en Cesuras baixando a Ria do Burgo. E o Rio Tiia, que vai 6
Douro pola dereita, nacendo en Lubidn, Sanabria, cos Rios Tuela e Tuiza ou Tuicia,
que supofien unha base *7una; Tusio, Ramirds, Our., afluente pola dereita da Arnoia,
que supdén *Tunio. Etc.

Temos moitos topénimos derivados do lat. planus-a-um ‘chao, chau, chan’, e
derivados, o que non ¢ unha contradicién coa realide, senén expofente diacritico
para sobrancear o que non ¢ abrupto. Deixando de lado o simple, temos, de *plana-
ria ‘chaira’, que influindo en plana da 6 norte da Veiga de Antela (Bustelo) A Plaina,
alf a Veiga. O top. cdntase por centas en Galicia; dd Cheira en Curtis. De *planicia,
regularizacién de planities, temos: A Chaiza / A Xaiza; A Saiza / A Zaiza en Bustelifio
e Vilar de Gumareites, Our., A Sainza no Covelo e Rairiz de Veiga, A Zainza en
Vide, B. Molgas e Acevedo do Rio, todos Ourense. De *planeta ven Cheda en
Montoxo e Vilouzds, Co., e Celanova, Our.; Chedas en Lalin, Po, etc. De *planellu
vén Chacelo en S. Claudio, Ortigueira, Co., Chenlo en Valga e Pontareas, e Chenlos
na Estrada, Po. De *planiculas vén Chelles en Cima de Vila, 6 norte da Limia, Our.
Non ¢ mdis ca unha mostra, xa que tamén hai Chainza, Xainza...

Repitese tanto en Galicia o topénimo Calle, na toponimia maior e menor, que
¢ imposible non sexa patrimonial, que sexa de influxo castelin. En Terroso e
Requeixo de Sanabria, calle é a corredoira que leva 6s eidos; na Gudifa callella ¢
‘corredoira’, e na Mezquita, 4 beira, callello ‘camifio ancho’, onde, no Tameirdn, hai
o top. Callelleiro. En Castrelos de Orrids, , A Callella e Leira das Callellas, etc.
Citemos ademais A Calle en Meda do Bolo, Our.; A Calle en Béveda, Friol, Begonte,
con Calleiros, Sarria, Lu. Calheiros hai en Ponte de Lima, Minho. Na Corufa hai 8
Calle e 2 Calles. En Pontevedra, A Calle en Arcade e Goidn. A base estd no prolifico
gr.lat. canna, cuxos derivados tefien dobre valor, de ‘conduto de auga e conduto ou
paso da facenda’, como se ve por canada recipiente do leite e casiada para paso da
mesta, cano de auga, quelle suco, zanxa, e canella rda ou camifio estreito, etc. Galego
auténtico ¢ tamén cafio, casidn, por remontarse 6 b.lat. canniu, do lat.canna. Deste,
mediante canale, sac o dim. *canalicula, donde canella e calella, segundo se perda o
-1- ou -n- intervocdlico, que 4dmbolos dous poden desaparecer. De callella por haplo-
loxfa temos calla, e debilitada a final, calle.

DESTRO, destros, Os Destros por exemplo nos Devesos, Ortigueira, Co. Bo
numero de topénimos menores, que deben aparecer nesta forma entre nds, anque

estea castelanizado por referirse 6s eidos do sefior abade en cada parroquia. E voz
comun e patrimonial, que non ten por qué levar forma latina dexzro, culta. Hai
varias voces de orixe parella que en galego son de todo patrimoniais e de uso popu-
lar, coma as estremas dos eidos, que estreman coas dos demais, estremar as ovellas 6
chegar do monte, estremar as tripas na matanza, etc. O mesmo cabe afirmar da
Huerta do sefior cura, cando as demais son todas hortas.

Hai poucas formas que causen tanta extrafieza coma Pai Sarmiento, Nai Ieresa.
Do lat. patre, matre, a forma de respecto, titulo, pola esta razén quedou estereotipa-
da: padre, madre (gal., port. e cast.) a diferenza dos pai e mai / nai naturais, que o
uso cotidn, da familia, fixo evolucionar mdis.Debia conservarse Santa Maria Madre
en Ourense, advocacién estereotipada, Alto Medieval.O mesmo pasou con Deus
(gal.e port.), que se conserva tal cal do latin.

2. A morfoloxia

Incluimos aqui cambios no topénimo debidos a factor superior ¢ fonético e
inferior 4 verba, a middo resultas de fonética sintdctica. Falando da Via XVII de
Braga a Astorga polas Frieiras, Our., dise pasar por Valdelhas entre Pinetum e
Conpleutica (T. Frieiras, 84), xusto entre Pentes (*Pinetus) e Castrelo ou Lubidn, que
coidamos ser a Veiga d’Allas sobre a ponte do rio Diabredo, onde se atopou a estela
a Niger Camali (1b.74). Ellas resultado da evolucién de Sellas—> *As Ellas, compara-
ble ds Ellas de Riba, Ellas de Baixo nas Marabillas, Cartelle, Our., de As Sellas referin-
dose a Sella de Riba e Sella de Baixo, sobre pequeno afluente da Arnoia, de primei-
ras un *Rio Sella. Tridenos 4 memoria Trasellas, Teo, Co.;0 Rio Sella en Asturias, e o
Val de Riu Ellas, en Eljas, Serra de Gata, en Ciceres, colonizado por galegos na
[.Media, onde se fala lagateiru, un dialecto do galego.

Por fonética sintdctica comeza sendo As Uceiras, acaba hoxe por ser As Suceiras;
As Abeleiras chega a As Sabeleiras, coma As Arroteaz (illas abruptelas) a As Sarroteas;
Os Pifieiros, a Espirieiros; Os Inxertes en V.de Ordelles, Our., fundido en Sinxertes, ¢
hoxe Os Xinxertes. En Vilar de Covelas, A Carballada pluraliza en As Carballadas,
pasando a Escarballadas e de ai A Escarballada, igual ca de As Cavadas, Escavadas, As
Escavadas. En Piteira, O Carballifio, comeza sendo As Trigarizas (terras de trigo, logo
Estrigarizas, e As Estrigarizas, quizais con estragar detrés.

En varios sitios, As Antas, baixo influxo de Santa, escriben As Santas. No
Carballifio, As Agras, despois As Sagras, acaba en A Sagra actual, coma en Congostro
de Rairiz de Veiga, As Agras en As Sagras, acercdndose a sagro, sagra, co que non ten
ren que ver.En Souto Longo, Lalin, Os Agoeiros acabou en Sagoeiros. Nalgures, os
apeladoiros do carro son os sopladoiros, coma se algo tivesen que ver con soplar.

Co artigo fem., pasa algo semellante en A Lamarella / A Namarella /A
Anamarella integrando no topénimo o a- protético. Perto de Ourense, sendo A Rasa,
logo Camifio da Rasa, fica estereotipado agora en A Derrasa, cando en Nogueira de
Ramuin, é A Rasa. En movemento inverso, por haploloxia, Covas Derradeiras en
Ferrol e Posmarcos, Co., é hoxe Covarradeiras, coma Vila Derradeira, Vilarradeira en

Trazo, e nas Somozas, de Gdndara Rozada, Gandarrozada. En Ourense, Chan de
Irexa (PLANU DE ECCLESIA) integrouse na Chandrexa actual.

O usuario, en contacto cos topénimos, pode flexionalos a pedir da necesidade,
e asi 0 que é A Portela, pasar, por ser varias as leiras, a As Portelas. En Marin, Po.
(Top.Marin, 360) aparece un mesmo topénimo coma Charrosal / Carrosales, Comba
/ Combas, Morredén /| Morreddns, Lucencia / Lucencias, Pedra de Lagarto / Pelagartos,
O Gimarel / As Gimarelas... Onde o que foi Visia Blanca, son hoxe Vifias Blancas, ¢
O Monte Penisa, hoxe Monte Penisas.

3. Fonética

No continuo rodar da palabra en boca dos falantes, sofre mutaciéns e desgaste,
con resultas que a desfiguran en relacién coas orixes. A inseguridade do usuario e a
permisibilidade dos sonidos, son a razén do proceso.

— Inestabilidade, equivalencia acdatica. En Beariz, Our. din dvila por dguila, en
Lama M4 pulgo por pulpo. Asi A Neméndez de A de Méndez, con asimilacion de nasal,
coma Namarellos (A Mezquita) por Lamarellos; Ndzara en Cenlle, Our., Ldzara en
Silleda, Po. (tamén apelido); Sancedo en Baralla, Sancido en Becerred, Lu., por
Salcedo, Salcidos noutras partes. Voutureira na llla, Entrimo, Our.; Veitureira en Teo,
Vitureira en Ponteceso, Voutureira no Pino, Co.; Veitureira no Sabifiao, Vitureiro en
Castro Verde, Voutureira en Chouzdn, Lu. Guindibé en Montaos, Co., Gundivds en
Sover, Lu.E Bustavalle, mais tamén se oe Gustavalle; Bustovedro e Gustomeao; As
Pezocas, Bustelifio, Our., era en 1285 Pucoca. Vitiriz e Vitris, Co., Guitiriz, Lu.
Vorducedo en Vizono, Co., e Verducedo / Vorducedo | Vordecedo / Vurdocedo en
Orrids.No lugar din Gustei e Bustei, Our. E Grufiedo / Brufiedo, Bruiiido, Brufieira...,
que o froito é brufio / grusio. Segundo lugares: muricego, monicego, mulacego; no N
de Lugo pravia por pradia, pega veiga, por pega meiga, Pontevedra.En Rdbade, Lu.,
din mirtas por virtas ou cortas de rega, e lintel por dintel, Lu.; na Bola, Our. luchar-
se por ducharse. etc.

— Asimilacién, disimilacidén. Freilas en Vilardevés, Our., por Freiras. San
Xibrdn por San Sibrdn / San Cibrdn, Tomeza, Po.; Teutarrén por Touterrdn; Xeixo por
Seixo, Allariz, e Xeixedo en Verea, Our., no canto de Seixedo. Eiteirifio en Irigo por
Outeiriio; flolear en Sondn, Lu., por florear;

— Apécope, esvaecemento final, paragoxe, aférese, prétese, sincopa. Ma7idn de
Maaiién, Co.Moitos Sas por Saas, e Sa por Saa, Sad. Veigue en Sada, Truebe en
Mallén, Co.; Serra de Outes por Outos, e Serres en Muros, Co.; Mifiovedro en Osedo,
Co. (de muifio) e Misalbeiro en Marin, Po. Ciadellz en Santiso, Co., e Siradella en
Ogrobe; Eirixe en Toques (ant. 7oquas) e A Irexe en Trazo, Co. Camirio da Xe no Val
do Medo e Orrids, Our., e Camifio da Xeria Nova, A Xeria, Orriés. E chede por cheda
en Lemos, Serifias por Searifias, Sardavella por Seara da Vella; Longos / Alongos, cibro

/ cebro e acibro / acebro; ripia / arripia; tar por estar, tan por estdn, Lu. En Ogrobe,
Jradosouto por Agra do Souto. Nas Rias Baixas: laxa-> laxe-> lax; Bexo-> Bexe-> Bex...

— Anaptise, epéntese, metdtese. Traba, Trabeiro, Trabada, Trabado, Trabadelo,
de traba/ tabra, tabla, por tdboa, que viven 6 leste de Lugo, e no Bierzo #rabado ‘piso
de traba’. Loiba-as, Loibo, Co, e Lobios, Our., lobio e Solobio, Co., donde Loxo en
Boiro e Illa da Toxa. Famelga / Falmega, Co., ¢ Famelga, Po. Agorvello, Po. |
Bouzadrago, Our./ Xandraga, Co., e Agro, Agra... No Incio lagaria por algaria, no
Courel, Lu.e Val do Medo, Our. aiga por aguia; canizo / cainzo /quenzo; laberca por
bolerca en Touro, Co. En Cerdedelo, Our., corvo / corvio (menor). Outros sitios:
gomo | gromo, gomariza /A Gromariza; rebo, rebro, reblo; Baiste / Baistre, Our.
Agioncha /Aijoncha.

— Fricativizacidn, sonorizacién, enxordecemento. A Gouxa, Dozén | A Goulla,

Meis, Po. Cexo (ant. Ceyo), Our., Cello, Lalin; Xanfero, Moeche, Xarisias, Trazo, Co.
Xao do Castro, Rairiz de V., Our., machugueira por matugueira, arr.Our.; nalgures
tapacuiia, outros chapacuia.
En Marin, Chan do Monte / Xan do Monte; Na 1. M. Sebastiao / Sebaschao, cristiao /
crischao, Turrichao | Churrichao...En Orrids fuxo de lagar, xogo do faxo (facho), louxa
6 E de Our. En Outeiro de Rei, Lu.:xabugo, xalgueiro;Monterramo xangubin de san-
gubin;Quiroga, zopar por topar.

— Ceceo, seseo. Nalgures ¢ regular o traspaso, noutros misturan; vese algo por
toda Galicia, mormente en documentos. Na Arnoia, Our.:Cidade / Sidade, Cepeira
/ Sapeira; Cuntis, Po., Ducio e Dosio (apel.), Cio, Sio. Sas en xeral, mais Zas, Xaz, Co.
(Outeiro das Xas, Baronzds, Our.), coma Osdn / Ozén, O Son; Sar en xeral, mais
Souto de Zar, Ordes, Co., e Zorelle 4 beira do rio Sor (Zor na I.M.), Our.;Rus, Co.
pero Ruz apelido. De rozar deriva gran nimero de topénimos que pasan a rosar e a
roxar: Roza / Rosa, Rosairo, Rozairo, Rozal / Rosal / Rozados / Rosados, Rosadelas, Roxal
| Roxais / Roxos. Rosairo, Rosoiro, Rosén. Rosallo en S. X.de Vea, Po. Razo quizais por
Raso, Zabuceda en Trazo, Zaramacedo, Bando, Zaramago, Lousame, Co., por ceceo.
Coma zaincho por saincho en Barrela, Lu., parafuceiro | parafusa en Molgas, Our.,
etc.

— Nasalizacidn, vocalizacién. A cousa estd entre -/ -7, implosivos, ademais claro

estd da recuperacion de nasal perdida. Asi Souto, Soutullo (lat.saltu), incluso Suntullo
en Vila de Cruces, Po.;
Silvonta, Co., e Silvouta; Soutandré en S.Claudio, Co., por Santandré en xeral;
Mallén, S* Comba, Mallou, Sgo., Co. Tamdén (Madoz), hoxe Tamou en Présaras,
Co.;Couso, Conso, V.de Conso. Coucieiro / Concieiro, Cancillds / coucillois do carro en
Toro, Our.; Tenxugueiras, Morafia, Po. teixugueiras en xeral; Calsomiro / Causomiro,
Our.; irmau / irmdn, mioca / mifioca, mointo en Xinzo de Limia., Our. (port. munto),
seria (por seia) Lugo, etc.

4. Acento. Ditongo

Impora chama-la atencién sobre marca-lo acento.A persoa allea non pode saber
cal é o verdadeirotopénimo se o que ve é FEAS, PINTAS, RUBIAS, NOVAS, VINOAS,
LONOA..., cando son Feds, Pintds, Rubids, Novds, Vifiods, Lofiod. Por esta prictica,
ainda sen corrixir, hai formas distorsionadas coma Novoa cando é Néwoa, Cados, cando
¢ Cadds (o rio e os lugares). en Ourense. Outrs apelidos, derivados de topénimos,
non sabemos o porqué, porfiase na forma impropia: /nsia, cando é Insua, se non colle-
ron xa carta de natureza, coma Ddvila de da Vila. Na fala comin, esquécese tamén
que o verbo galego mantén o acento cldsico latinoe ramos, estabamos, fixeramos.

En xeral ¢ certo que o acento fielmente segue 4 palabra na sda deriva, mais
temos algunha excepcién. O lat.vg. in-sdpidus dd enxabido en Negueira de Muiiz,
Lu.;de passer, passarus, paxaro / pdxaro. Temos perito / vg.périto; Bertolo ou Bartolo,
pero apelido Bérrolo, e na Gudifia, Our., San Bértol, ainda que a talla na eirexa ¢ de
S. Bertolameu. Hai Pdramo / Paramos e Paramios en Galicia.

Hai unha boa xeira de topénimos, tamén algunha voz comun, que nunha
banda meridional dende o Bierzo deica a Raia Seca de Tras os Montes, con poucas
excepcidns, sen sabermos o porqué, se troca o acento en oxitono: lat. vg.-dla. en -old.
Asi, na prov. de Ourense: Vifiods, abaixo dos Peares e na Erosa; Candeirod S. Lour.
de Pentes e Mods en Pentes; Airod en Beacdn, Eirods 4 beira de Ourense, A Vi7iod na
Merca, Banga e Cudeiro, pero Viiioa en Souto Longo, Lalin. Rio Aérod nos Blancos,
Cabreirod en Verin, Figueirod en Paderne pero Figueiroa en Bobords, San Amaro e
Punxin; Casasod en Abeleda, Zorelle, Celanova e C. Caldelas, pero Casasoa en
Rodeiro, Po. e Chantada, Lu., Casasola en Petin, Our., con Pardesoa en Lalin (e
Vilasoa) e Forcarei, Po.; A Rafiod en Arnuide, Larod en Xinzo de Limia, Carzods en
Cualedro, Mariods en Orrids, Raxod en V.de Orras; Xunqueirod en Xunqueira de
Ambfia, Nigueirod na Merca, Verea, Bande, e Nogueira de Ramuin, pero Nogueiroa
en Irigo; Pisieirod en C. Caldelas; A Grixod en Cafién. Na fala comun: & graiiod ‘ven-
cella de mes con que se atan os mollos’, cando en Vedra, Co., hai o top. Grazioa. A
par da Corufia aparece Pereirod (?).

En Lugo: Abelleirod en Paradela, Airod en Cervantes, Carballedo, Pantén e O
Vicedo; Arrexod en Ourol, Arrexuaad no Sabifao, Bouzod en Pol pero Bouzoa en
Taboada, Cardeirods e Carreirod en Sarria, Carreirods en Portomarin; Figueirod en
Sover, pero Ferreiriia en P.de Brollén e Folgueiroa en Cervantes; A Grixod en
Chouzédn, A Illod en Monterroso, pero A Ulloa 4 beira e en Palas; A Mod en Pereirod
de Castroverde, e Pereirods en Pantdn, pero Pereiroa en Begonte; As Mods en Foz,
pero A Moa en Vilalba.

Hai alteracion artificial ou errénea de acento. Hai Armea na Corufa, que ten
saf{do indemne, pero a de Lugo (agora no Nomencldtor ben: Armea) a mitido adoi-
taba aparecer Armed (tamén | Sarrid!) e a de Ourense, en S? Marifia de Augas Santas,
ainda fica no novo Nomencldtor coma *Armed, a pesar dos pesares. Repetimos aqui
o dito enriba de Ndvoa (lat.vg. ndvola) e de Insoa | Insua (lat. insula). Xa desapare-
ceu do Nomencldtor *Puentedreas.

Con sufixo 4tono e acento propardxitono, temos un bo nimero de topénimos.
Xa no latin se ve (cft.Erout-Meillet, s.v. armus): drmora, lbcora, nidora..., . <o que
herdan dialectos italianos e o rumano», ¢ o galego (lldparo, alciizara, pingola, millara,
véspora, vélaro / vélago...). Xa dos romanos herdamos Brdcara / Brdcala / Brdcana..
Citemos agora os topénimos. En Lugo: Lincora, Guitara en Pantdn, Moutras (de
Mbutaras) en Paradela, Ermora en Palas de Rei, Outara en P. de Brollén. Na Coruia:
Léngora, Longara, Longras, Guisamo, Sécamo; Tdllara en Noia, Nétoma en Razo
(cf.top. Neta, Netos), Bdlsoma en San Caitdn-Sgo., coma no Bierzo Vilgoma.
Ourense: Ndzara en Cenlle; O Témbaro en Quintela de Leirado, A Moutra
(Mdéutara) en Neboeiro, varias M#llara, Millaras. Pontevedra: Fézara na unién do rio
Borbén co Tea; Ldzara en Silleda.

Neste aspecto haberd que estudar a fondo o literario cantiga, que ¢ o tradicio-
nal, fondamente popular cdntiga (lat. cdntica pl. de canticum).

Ditongo

A tendencia do falante é sempre 6 menor esforzo posible, e de af a trocar nunha,
sempre que posible, duas silabas. E coido que se non debe deter esta inclinacion
natural e tan acorde co espirito da lingua.

Asi temos Callou en Bergondo, Leirou en Mandaio, Alto de Simou en Ares,
Chau (fronte a Chan) que se detén en chao en gran parte de Galicia, coma pawu, mau,
etc., ¢ na metade este de Lugo as resultas do part. -a(d)o. En Noia Roo, pero Mirou;
en Paderne Caxiao, en Paderne Callao, en Teo Callou, en Bermui Marisiao (cf. mari-
7dn).No Cancionero de Pérez Ballesteros, na poesia popular, en gran parte recollida
pola Corufa e Norte de Lugo, vese irmau, grau, mau, pau. En Curtis dise milidao,
milidau ‘o que ven de Milide; en Carballedo, Lu., aire fareau é ‘o que vén do Monte
Faro’ de Chantada; en Agolada lagarto arnau; en Guntin, grau, mau; en Fornos da
Cal, E de Lugo, irmau.

En Ferreirés do Courel, marraus da ceba. En Sondn, Taboada, Prau de Pendomil,
Prau do Carballo, pero Rao, Suarna, rima con prao, e en Begonte beireao do tellado.

En Orense cofiezo sete Sarreaus, tres Maus, Bresmaus, e toda a xeira comtin
(chau, mau, pau..) polo que resulta chocante, chamdndonos nés limiaus, que nos
vefian con */imiaos, onde xustamente se ubican os derradeiros topénimos; masidaus
eran aqui os que vifian ¢s xamds. No Val do Medo, cofiezo en Arnuide a familia do
Ribeirau, en Tioira a do Caldelau, en Maceda a do Cerradau, porque os da Terra de
Caldelas son caldelaus e os do Ribeiro ribeiraus, ainda que un que puxo taberna na
Rda de S.Pedro en Santiago cofiecfase coma «O Ribeirao». Incluso en Quintela de
Leirado, Chaudarno chegou xa a Choudarno.

Tamén -eo d4 -en. En Santiago era moi cofiecido o villeu ‘garda municipal’. Hai
Fisteus en Curtis / Fisteos en Melide; Bodeus en S¢@ M2 de Lurdes, Rio Sandeu en
Limodre, Sombren en Mifio, pero Tineo en Monfero e Valdobifio (que é 77nen no
bable), en Muxia Viseo (Viseu en Portugal). Estes corresponden a Visén e Tinén, onde
o -7 vocalizarfa en -u. En Ordes hai Mesén de Deus, en Oza dos Rios Val de Deus e

Lifiardeu, coma en Acevedo do Rio, Our., Fonte de Deus, que este se conserva no gal.
e port. tal coma no latin (Deus), o mesmo ca meu, teu, seu. En tédolos sitios ¢ San
Bartolome ou Bertolameu, galileu... Cf.o port. musen. Hainos que por garda-la iden-
tidade, deben ficar: cheo, ceo, seo, veo, feo, reo, teo.

Alterna o ditongo -07 / -ou: Fontoira en Sanxenxo, Fontoura en Salvaterra, Po.
Fontoira en Corgo e Vilalba, e Fontoria, Lugo; 3 Fontoria en Asturias e 2 en Ledn:
Os escribas interpretan falsamente por Fons Auria, Fonte Auria (ano 967), xa que se
trata de fonte con sufixo -oria, metatizado en -oira Viloura en Vigo, Viloria (arc.) en
V.de Orras, Our., Viloira en Lugo, co suf. -oria / oira.

En verbas de orixe primitiva ddse alternancia ditongo / non ditongo: A Mota no
Porrifio e A Estrada; A Mouta, Mouteira ¢ Mouterrén en Marin, A Mouta en Vigo,
Oia, Covelo e A Lama, Po.; A Mota, As Motas, As Moutras (de Méutaras) en Paradela,
Lu; A Mota en Cambre e Dumbria, Mdtega en Porto do Son e Moutardn en Touro.
A Mota en Caiién, A Mouta en Freixo e Fumaces; Monte das Motas en Lobeira,
Our.Vese tamén en picoto / picouto, que aparecen en moitos orénimos. Alternancia
haina tamén en: Meilide en Cotobade / Melide Rodeiro, Po., ¢ A Corufa.. No gal.
sachola | sachoila en Entrimo, Our.; gal. ourogo, eurego | na Forxa, Our. urogo.

6. Falsa andlise da verba

Feito perigoso, xa que atenta contra a integridade do topénimo. Ddse entre
xente non alfabetizada, incapaz de analizar o sintagma da cadea falada. Peor ainda
cando se trata da voz estereotipada, que sendo opaca, ninguén debe manipular. Do
primeiro caso temos bo exemplo no top.menor Borde Cedo de Orrids, e no
epitafio: Restos mortales de Gulia Do Mingues. Outros mdis antigos non tan disculpa-
bles, imolos ver agora.

OGROBE, Po. Vémolo no ano 899: ecclesia Sancti Vincentii in insula Ocobre; no
ano 911, insula Ocobre; no 912, Sanctum Vincentium de Ogobre, Sancti Bicenti de
Ogrobe; en 1019, insula Ogoure;1110, insula Ogrobe; 1115, Sanctum Vincencium de
Ogrove; 1120, in insula o grove. En 1138, S.B. de insula Ogroue; en 1142, s.v. de
Ogroue;1173, Sancti Martini de Ogroue; Se nos fixamos ben, non ¢ deica cadrar o
artigo masculino galego coa incial do antiquisimo topénimo Ocobre, que os falantes
se lle ocurre parti-la palabra que dende logo non entenden.

E asi os seus sucesores. Coido ser de lesa filoloxia, que os fil6logos admitan a
sta destrucién.

Despois do século XII vaise ver xunto e xebrado, a middo sen mdis razén que a
de copiar o do anterior escriba.. Oficialmente o que fan ¢ traducir: £/ Grove.
Tifiamos que pofier &’/ n’ Ogrobe.

Oco-bre é nome celta, composto de Oco e o suf. -obre, -briga, estudados por
Menéndez Pidal en 70p. Prerr. Hisp., 181-7, citado na p.186. *Grobe sé non existe.
Pero ¢ que ademais, hai 0 mesmo topénimo, Ogrobe, en Andrade, Pontedeume, Co.

ORRIOS. A alguén se lle ocorreu tamén aqui xebrar O de Rids, incluso tentan-
do, non fose o diafio, jartigo cun aum.de 7/%! Nin que lle fixeran caso; na Gran
Enciclopedia Gallega, na que todo cabe, podemos ler: «San Pedro de Rubiés, en el
Municipio y Arciprestado de Os Rios». Algo inaudito para os nativos e para os que
dende pequenos sempre oimos de ir mercar os bois a Orrids. Pédese ollar Orrids na
visita do bispo Mufioz de la Cueva, 1727; no Catastro do Marqués de la Ensenada,
1753; no mapa de Domingo Fontdn, 1845... Voz parella 6 cat. Orriols, é o Urrds de
Allariz, afin a Orro, Orra, Orros, Orra, (Val de) Orras, etc, osUrrielles dos Picos de
Europa. Aparece ben documentado no 1029 (Tombo II, 627) en Celanova: In Sauto
Veremudi, Romarizi, Mannas, Manniolas (Mafods), Sancto Christovalo, Sancto
Stephano, antas duas, Cortegada, Piornedo, Petroso, Pelagouzos, Orriolos, Marzelini
(Marcelin), ...Castrellos, alio Castrello...

Peor ainda cés derradeiros ¢ o trato dado 4 Agrela, dim. de Agra, coma Agrelo o
¢ de Agro, todo do lat. ager, agrum ‘campo cultivado’ (REW, 276). Son voces ainda
trasparentes ¢ vivas na fala. A proba proposta ¢ indtil, digamos que pueril xa que
sempre hai contraccidn da preposién de / en + a / o, sexa esta do artigo ou inicial de
topénimo. E como o vulgo confunde e analiza o que non é: d’/ n’Agrela->*A Grela,
pero non en do Agrelo / no Agrelo, onde non pode ser Grelo (!).. Pois tal ¢ base desas
*Grela, que se lexitiman. Non sendo A Grela industrial da Corufa, por razén de
forza maior, todas deben volver 6 seu:A Agrela, ou tirarlle o artigo.Non ¢ razén nin-
gunha o ser tamén apelido; hai moitos mal.

Outros topénimos hai, polo mesmo proceso desfigurados: O Incio por Oincio
que vemos (M° Samos, s.a.): in Onitio no 859, terminos de Onitio no 1057 e 1069,
per Onitio en 1062, etc.

Rio Vifiao afluente do Avia no Ribeiro, que vemos (Compostell. X111, n°60,
323): ribulo Ouiniano no 926, Oveniano no 956, Oviniano no 1069, Ouiniano no
1119, etc.

Eixo por Eijjo, traducion allea de Sezjo por Seixo a forma real, igual ca Sierra del
Eje por Serra do Seixo, etc.

7. Trastornos por geada e hipergaleguizacién

No fondo do problema estdn as ansias de galeguizar sen saber a lingua, e aque-
la disparatada norma que se dd (La Voz de Galicia, 9-11-1974): «Al galleguizar los
nombres, las jotas se convertirdn en x». Dos primeiros culpables son os de
«Irmandades da Fala», xa antes de 1920. Vese ben o proceso nun traballo sobre os
Palafitos da Lagoa de Antela nos anos 1940, cuxas bases son (eran) para os nativos
Os Cortellos, que F.Conde-Valbis traduce a cortejos, logo en edicién galega cortexos
...(et sic de ceteris). Asf aparecen nalgtin Dicionario: conexo por coello, parexa por
parella, partixa por partilla, sortixa por sortella, burbuxa por burbulla, caluxa por
caluga, verdexo por verdello, clavixa por caravilla...

A culpa tamén a ten quen fai a enquisa; en Lugo recolle alguén xezfas (Crespo,
119) desdobre de geifas geada de gueifas do arado; teiroxa de teiroja, geada de reiro-

ga, etc. Na Gudifia, cita outro vixoreta bebida contra o gripo, que din vijoreta, geada
de vigoreta de vigor.

IRIXO por IRIGO. Aparece no Nomencldtor deica 1980 coma /rijo, que ainda
estd na estacion dende 1959 que se inaugura a via férrea; como o realizaron os maio-
res non manipulados (3-9-91). Aqui non hai casteldn; hai a geada da zona. Segundo
a norma citada, os galleguistas de tltima hora plantan /rixo. Coa mesma pauta, tifian
serfa *Eirixo, Ourixo, Ouvixo, Castelixo, Vixo... En Hisp-Got., 65, vemos 3 Eirigo,
Vilar de Eirigo, Eirigos 6 N de Portugal, e Casal de Eirijo (geada), Po., do xerm.
Agericus 860, Aigiricus 918, Aeirigus 900, Aerigus 900 e 961, Eirigus 915, Airigus
953, Eirico 979, Irigus 1010, etc. Eu (Onom.Pers.164) partindo do xerm.Euricus
(séc.V) cito tamén Irigus e formas semellantes, chegando 4 mesma conclusién. Hai
tamén Vilar de Ourigo no Sabifiao e Vilarigo (Vilar de Irigo) Lugo; sendo casos rec-
tos esixen Cusal de, Vilar de...

WIMARA-ANIS, WIMAREDUS-I, etc.(Hisp.-Got, 286).Aqui cémpre citar 6
Guimards, Lu., e 3 Our.;Guimardns, Lu., Po. ¢ 5 Co.;Gemerds (Ib., con geada; e
Madoz), Gemaré (Ib. geada) Lu.; Gimarnd (Ib.geada) Lu., Gmards 2 Lu., Guimerd Lu.
Gimarew Co. En Portugal: Guimardes 9 Bra. Citanse (Ib.): Uimara 886-912,
Uimarani 944, Gimera97 6, Uimera 1092, Vimaredo clérigo 7 60, Guimareo1250. Eu
recollo (Onom. Pers296-7) mdis de trinta citas de documentos. Onde Kremer-Piel
anotan geada, pola norma j—> x dita, temos agora, de non correxir o novo
Nomencldtor: Xemerds, Xemaré, Ximarei, Ximards. Tamén se realizan con geada
GimardsAllariz, e Gmare i, Cualedro,e mais agora péfiense como ¢ debido. Tefio que
admitir, con todo, que estudado de cerca Xamirds Celanova, resulta vir de *(Vi//a)
Salamiranis e polo tanto estd correcto; coma Samirdns Co. (Cf.Hisp. Got., 229).

XALO, Co. De antigo ¢ Monte Galo, para a xente Monte Jalo. E FTettamancy
(t1erra a Nosa!, 20-2-1919) o que primeiro fala del coma o monte do Xalo. Tamén hai
O Gualo en Barrafidn, Lafas e Mens; agora no Nomencldtor. E O Xalo en Paleo, nas
Encrobas e Culleredo. En Ordes, por se vale de algo, hai a Fraga da Galisia ou jalinia.
No Me de Ramirds (p.268), en 1250: Octerium de Gallos (Galos) a prono en
Bangueses, Our.

XALLAS. En Cee, Portor de Negreira, Urdilde e Montouto, Co.; polo menos
deica o Nomenclator de 1960, aparece sempre Jallas..Coma apelido vese Gayas; en
Santiago hai Monte Gaids, que os nativos, a xente do Sar, di Jzids. O mdis conecido
¢ o Rio Xallas, antes tamén Jallas. Cumpria ter citas de escrituras antigas para saber-
mos se acaso atoba un *Salias parello a Selia, rio Sella, Ast.

Outra cousa serd Xiove en Sedes, que aparece en Madoz Guiove e a xente reali-
za Giove con geada. Non pode dar *Xiove. Semella apuntar a un *Guiobre.

Raxeiro, Mera, Co., antes Rageiro por Regeiro, naturalmente Regueiro. En
Pontevedra, 4 beira do rio Tomeza, hai Rajeira, unha Regueira.

Encrucelada, Ortigueira, ¢ falso galego, por Encrucillada, Meirds; Encorcilladas,
Mezquita, Our.

Grabanxa; Frades, antes Grabanja, coido debe ser Grabanga (*garabdnica, de
cdraba, carba).

Vixoteira, Rus, Co., a partir de Bijoteira, en zona de geada, ¢ sen dibida
Bigoteira. Etc.

Outros topénimos

Coido haber un bo niimero de topénimos, que, realizados localmente con
geada, pasan j a x sen deber. Pofiemos s6 unha mostra. Dende logo cémpre tamén
contar cos documentos.

Cameija por Cameiga (cf. Tameiga), Bobords, Our., mal Cameixa. Comojo por
Comogo (cf. Monte Mogos), Boiro, Co., mal Comoxo. Coreijas por Coreigas, Rodeiro,
Po., mal Coreixas. Correjanes por Corregds / Carregds (cf. Carregal), Freixo, Celanova,
mal Correxais. Labejo por Labego, Moraime, Co., mal Labexo. Moneijas por
Moneigas, Lalin, Po., mal Moneixas. Sabrejo por Sabrego, Vila de Cruces, Po., non
Sabrexo. Viojo (e apelido) por Viogo, Luafia, Co., mal Vioxo.

8. Etimoloxia popular

Os topénimos ou nomes de lugar xorden con razén suficiente de ser, mais co
paso do tempo esa relacidn térnase opaca, deica esvaerse de todo. O home, sempre
acuciado por sabe-lo porqué das cousas, se non sabe da orixe dun topénimo, fanta-
sea guiado de homonimias.

— Toponimia etioléxica vulgar. Houbo un tempo en que Maceda, vila de Ourense,
tivo escudo orlado co que serfa a sta orixe, e de rexeitamento tamén as de
Xunqueira de Ambin: YUNQUE ERA - MAZA DA. E a orixe de Castro (de)
Caldelas: Féronlle pedir 6 conde a sta filla para casar. Como tifias ddas, o sefior
dixolle: Cal de elas, condensado en Caldelas. Coma Paradellas un ‘par de ellas’;
Parderrubias xa estd dito: par de rubias. En Ribela, 4 beira de Ourense: Casarellas,
‘cas orellas’. Xurenzds (Geronzanes en 1120) por ‘xurar en Zas'. A Gudisia por unha
vendeira avispada. Casardixo (Casardigo) porque ‘casar dixo’. Cristimil por ‘mil
morrer por Cristo’.

Ou aquel “Tio Ira (Tioira), oleiro de oficio, enrabiado 6 se atopar coas vacas
nunha ponte e non poder ir para diante nin para tras«. Escusamos anotar que na
fala viva tamén se dan casos reais, coma na Goleta, Po., sobreorella a ‘segorella’ do

muifio, en Souto, Maceda, Our, xan gubiio (Ramnus). Interpretando o seu can-
tar, dinlle 6 barazdn, ave’: Maria Vidu en Samieira, biche-lo crego ou bicho do crego,
en Cerdedo, Po. Noutras partes: Domingo lirén, Nicolau e millorou, porque lle din
os rapaces: ;teu pai millorou? Contesta: millorou, millorou. Noutros lugares, mdis
realistas, dinlle papafigos, e baraceiro 6 ver cémo fai o seu nio.

Hai tops. de mdis entidade. No alto da Serra San Mamede, a xente trocou o
Penedo das Monzas en Penedo das Mozas; Coma en Somoza (sub montia), tritase
de montium xenitivo lat.de mons-montis, tomado no baixo latin por apelativo de
seu. Na mesma Serra, estdn os Amanzds. E tamén Os Penedos dos Afeitados, pene-
dos acoitelados, antes Penedos Afitados. En Melide, Co, vemos no 1402 Santa
Maria de agua de lupe. E ben cofiecido Nifio de la Guia por Nifio d’Aguia, e Juan
Mil por Juamil /Guamil. En Dumbria, Co., San Xumil é Sanxumil; en Carballo e
Arzda, San Miro e San Mil por Sanmiro. Na .M. interpretaron por Benevivere
(bene vivere ‘vivir ber’) o que é Bembibre. En Arnuide, Our., 6 Rio Pequeno dille
a xente tamén Inchafoles, polo que baixa nas treboadas.

— Evolucién fonética. En Zas do Rei, Melide, Co., o topénimo .Chan d’Agra, hoxe
Xandraga, castelaniza nun tempo en Juandagra. Nos De vesos, Ortigueira,
Cabradoiro interprétase como soa, ‘de ouro’, coma en Marin Fonte de Crabadoiro,
relacionadas con creba de regar. O Valedouro e Rio de Oro, 6 N de Lugo, estdn na
mesma lifia. E quizais, xa de antigo, o mesmo Ourense, Fontoria... En Fonteita,
Ch.de Queixa, Our., As Téixugueiras, 6 se dar unha metdtese Tiexugueiras,
Tiaxugueiras, acabou en T7as Xugueiras. d beira de Ourense hai o lugar de
Valdolide;6 le pofer Valladolid, eles fixeron Velladoli. En Marin, Pedra de Chan
de Frade, pasou por unha banda a Pedra Chanfrada / Pedra Xanfrada, e pola outra
a Pedra de San Frade / Pedra de Juan Frade, Chan de Sar /Xan de Sar / San de Sar/
Juan de Sar; Chan Branca / Xan Branca / Xan Blanca / Juan Blanco. Chan de Neira
/ Xan de Neira / Juan de Neira / Jandoneira; Rocifia I Rosifia / Fonte da Rosizia. En
Quireza, Po., o top. Aguardenteiro, chega 6 ser de tal dende (séc.XIX) Agro
Dianteiro. San Corno e San Cornifio, son o San Corme, San Cormiiio, etc.

— Toponimia l6xica. En Marin, Po., un topénimo Pedra de Lagarto, J perder o enla-
ce Pedra Lagarto, acabou en Pedra Lagarta. De xeito semellante, Pedra de Coitelo
deu en Pedra Coitelo e acaba en Pedra Coitela. E Cachada de Pifieiro, Cacha de
Pisieiro, Cacha Pisieira. Cova de Loureiro e Cova Loureira. Muisio Albeiro->
Mifialbeiro -> Mifialbeira.

— Troque de topénimo. A evolucién dos termos pode chegar a homonimias chocan-
tes, € sen ren que ver os seus valores, pero aqui quen manda é o que parece. En Rus,
Co., hai Casal de Perms sen lles importar, mais §% M# de Perros, Amaia, trocou de
nome por N* 8¢ dos Anxos, Bridn.Pe ro estd A Escravitude, e a certos amigos ingle-
ses houbo que lles aclara-lo tema. Vilar de Hores, Our., era antes Vilar de Porcos
Penaflor era o lugar de Cabrén. Horderrei non é o que parece, vén de Frondereds.

